
ТАҚРИЗИ
муассисаи пешбар - Донишгоҳи аграрии Тоҷикистои ба номи Шириншоҳ 
Шоҳтемур ба диссертатсияи Исмоилзода Маъруф йскандар дар мавзуи 
«Сиёсишавии дин ва хусусиятҳои мухими он дар шароити инкишофи 
ҷомеаи тоҷикистонӣ: таҳлили иҷтимоӣ-фалсафӣ» барои дарёфги дараҷаи 
илмии номзади илмҳои фалсафа аз рӯйи ихтисоси 09.00.11 - Фалсафаи 
иҷтимой

Диссертатсияи Исмоилзода Маъруф Искандар дар мавзуи «Сиёсишавии 
дин ва хусусиятҳои муҳими он дар шароити инкишофи ҷомеаи тоҷикистонй: 
таҳлили иҷтимоӣ-фалсафӣ», ки барои дарёфти дараҷаи илмии номзади илмҳои 
фалсафа аз рӯйи ихтисоси 09.00.11 - Фалсафаи иҷтимоӣ (илмҳои фалсафй) 
пешниҳод шудааст, бо шиносномаи ихтисоси илмии номбаргардида, ки аз рӯйи 
он ба Шӯрои диссертатсионӣ мувофиқи фармоиши Комиссияи олиіи 
аттестатсионии назди Президента Ҷумҳурии Тоҷикистон аз 1-уми феврали соли 
2022, №38 ҳуқуқи қабули диссертатсияҳо барои ҳимоя дода шудааст, мутобиқат 
менамояд.

Сиёсишавии дин ҳамчун раванди иртиҷоӣ ва омили бесуботкунандаи 
ҷомеа дар зери таъсири падидаҳои гуногун ба вуҷуд меояд. Аз ин рӯ, ҳар як 
ҷомеа бо ин зуҳурот рӯ ба рӯ мешавад ва онро бояд аз лиҳози осебпазирии 
кишвар баррасӣ намуд. Аз он сабабе, ки пайдоиши сиёсишавии дин сабаби 
ягона надорад, онро ҳамаҷониба бояд таҳқиқ кард. Аллакай гуфтан мумкин аст, 
ки ин масъала хусусияти байнифаннӣ дорад ва онро файласуфон, 
ҳуқуқшиносон, фарҳангшиносон, сиёсатшиносон ва намояндагони илмҳом 
дигари гуманитарӣ низ метавонанд таҳқиқ иамоянд. Аммо дар илмҳои фалсафй 
онро вобаста ба мавқеи ҳадафҳои сиёсию идеологии дингароён дар сохтори 
иҷтимоии ҷомеа бояд шарҳу тавзеҳ дод. Яъне, муайян намудани окибатҳои 
ногувори сиёсишавии дин, таъсири он ба суботи сиёсй ва устувории системам 
иҷтимоию сиёсии ҷомеа бояд дар мадди аввал гузошта шавад. Аз ин рӯ, дар 
мавриди. мубрамияти мавзӯи диссертатсия ҳеҷ шакку шубхае вуҷуд дошта 
наметавонад ва он таҳкиқоти саривақтӣ, муҳим ва дорой аҳамияти назариявию ; • . ■ ■ 
амали мебошад.

Навгонии илмии таҳқиқоти мазкур, пеш аз хама, бо он асоснок карда 
мешавад, ки муаллиф ба таҳқиқи мавзуъ дар илмҳои фалсафии ватанй 
масъаларо бо диди нав, бо назардошти тағйиротҳои солҳои охир ва бо 
истифодаи методҳои илмии фалсафаи иҷтимоӣ анҷом додааст. Шаш зербобе, ки 
дар рисола хает, навоварй ва хулосаҳои худро доранд. Дар хакикат дар 
диссертатсияи мазкур моҳият ва хусусиятхои мухимми сиёсишавии дин омӯхта 
шудаанд; сабабхо ва омилҳои пайдоиши сиёсишавии дин мавриди омузипі 
карор гирифта, роҳу воситаҳои муковимат бо он нишон дода шудаанд; 
хусусиятхои мухимми сиёсишавии дин таҳлил гардида, нишонахои он ҳамчӯн 
омили бавуҷудоварандаи ифротгароии динию сиёсй муайян карда шудааст; 
омилҳои гуногуни пайдоиш ва паҳншавии сиёсишавии дин дар Ҷумҳурии 
Тоҷикистон тахлил гардидааст; пайдоиш ва ташаккулёбии экстремизми динй 
дар Ҷумҳурии Тоҷикистон мавриди омӯзиш қарор дода шудааст; экстремизми 
динй ва сиёсишавии дин ҳамчун таҳдид ба суботи сиёсии Ҷумхурии 
Тоҷикистон муайян шудааст.

Зербоби аввали боби якум бевосита ба омӯзиши хусусиятхои мухимми 
сиёсишавии дин бахшида шуда, дар он мафҳум, моҳият ва нишонахои ин 
зуҳурот муайян карда шудаанд.

Сиёсишавии дин раванде мебошад, ки зери ниқоби дин ва анъанаҳои 
динй зоҳир мегардад ва бо роҳи зӯрӣ тағйир додани сохтори конститутсионии 
давлат, ғайриқонунӣ ғасб намудани хокимияти давлатй, халалдор намудани 
истиқлолияти сиёсй ва тамомияти ҳудудии мамлакат, ташкил намудани 
дастаҳои ҳарбии ғайриқонунӣ ва ба вуҷуд овардани бадбинии динию мазхаби 
ҳадафи ниҳоии он мебошад. Сиёсишавии дин дар бисёре аз мавридхо бо 
муқоисаи ҷараёнҳои зерин асоснок карда мешавад: 1) дар натиҷаи хусусияти 
тундгарой гирифтани арзишҳо ва меъёрҳои дохили як мазҳаб (масалан, 
анабаптизм дар дини масеҳӣ, ваҳҳобия ва салафия дар дини ислом ва г.); 2) дар 
натиҷаи муттаҳид намудани таълимоти гуногун ва дар заминай он ба вуҷуд 
овардани доктринаи ягона («Ал-Қоида», гурӯҳи бо ном «Давлатй исломй», 
ҳаракати «Толибон» ва шохаҳои гуногуни онҳо). Ба таври пурра тагйир додани 
низоми арзишҳои динй ва кисман дигаргун намудани унсурҳои таркибии он 
мақсади асосии ин ҷараёни динй мебошад.

Зербоби дуюми боби якум ба омӯзиши сабабҳо ва заминаҳои пайдоиши 
сиёсишавии дин бахшида шудааст. Дар зербоби мазкур омилхоИ 
бавуҷудоварандаи сиёсишавии дин ва роҳу воситаҳои муковимат бо иді 
зуҳуроти номатлуб барраей шудаанд. Дар ин кисми таҳқиқот муайян карда 
шудааст, ки пайдоиши сиёсишавии дин зери таъсири як қатор омилҳо ба амал 
меояд. Омилҳое, ки сиёсишавии динро ба вуҷуд меоранд, метавонанд ба таври 
зерин муайян карда шаванд: буҳронҳои иҷтимоию иқтисодӣ, паст гардидани 
сатҳу сифати зиндагии мардум, бад гардидани ҳифзи иҷтимоии аҳолй, поймол 

гардидани ҳуқуқу озодиҳои инсон ва шаҳрванд, афзудани амалҳой 
коррупсионй, даъвоҳои сиёсии сарварони динию мазҳабӣ, тезу тунд гардиданй 
муносибатҳои байнимазҳабӣ, паст будани маданияти динии аҳолӣ, дар carxjii 
зарурӣ таъмин нагардидани амнияти иттилоотий давлат, паст гардидапи 
маълумотнокии динию дунявии аҳолии мамлакат, бархӯрди манфиатхбй 
геополитикии абарқудратҳо, дахолати давлатҳои хориҷӣ ба корҳои дохилий 
давлат. Чунин омилҳо барои амалӣ намудани ҳадафҳои ғаразноки ифротгароён 
шароит муҳайё месозанд.

Зербоби сеюми боби дуюм ба омӯзиши таъсири омилҳои хориҷӣ ба 
раванди сиёсишавӣ ва сиёсикунонии дин бахшида шуда, радикализатсияи дини 
ислом ва дар заминай он пайдоиши ифротгароии динию сиёсй нишон дода 
шудааст. Яке аз сабабҳои сиёсишавии дини ислом дар кишварҳои Осиёи 
Марказӣ паҳн гардидани идеологияи экстремистию террористии «исломгарои» 
дониста мешавад. Идеологияи мазкур аз ҷониби як қатор созмону ташкилотҳои 
экстремистии дорои характери динӣ тарғибу ташвиқ гардида, бо роҳи зӯроварй 
ташкил намудани давлати исломиро ҳадафи асосии худ қарор медиҳанд. 
Исломгароӣ аз ҳаракати динӣ дида бештар ба ҳаракати сиёсӣ шабоҳат дорад, 
зеро намояндагони исломи бунёдгаро динро ҳамчун системаи маросимхо ва 
арзишҳои ғоявӣ қабул намуда, ислоҳоти идеявии онро пурра инкор менамояид.

Раванди сиёсишавии дини ислом дар кишварҳои Осиёи Марказӣ дар зери 
таъсири омилҳои дохилию берунӣ ба амал меояд. Сиёсишавии дини ислом да|р 
кишварҳои Осиёи Марказӣ дар солҳои 80-90-уми асри гузашта ба амал омада 
буд. Рушди нокифояи ниҳодҳои демократӣ ва қафомонии иҷтимоию иктисодй 
боиси ба амал омадани омилҳои дохилӣ мегардад. Дар баробари о.милхои 
дохилӣ иичунин ба раванди сиёсишавии ислом омилҳои хориҷӣ таъсиргузоір 
мебошад. Ба омилҳои хориҷӣ чунин ҳолатҳоро дохил намдан мумкин аст: 
рушди терроризми байналмилалӣ, фаъол гардидани ташкилоту созмоихои 
экстремистию террористии байналмилалӣ, нооромиҳои сиёсию иҷтимоӣ дар 
кишварҳои ҳамсоя, низоъҳои мусаллаҳона, идеологияи исломгароӣ, идеологиям 
ташкил намудани инқилоби исломӣ ва ғ.

Дар зербоби якуми боби дуюм омилҳои иҷтимоӣ-сиёсии сиёсишавии дйн 
таҳлилу баррасӣ гардидаанд, ки онҳо сабаби паҳншавии андешаҳои ифротй 
мегарданд ва ба ҳизбу ҳаракатҳои ифротгароӣ имкон медиҳанд, ки ба зехну 
тафаккури ҷомеа таъсиррасонӣ намоянд. Дар таҳқиқоти мазкур қайд мегардад, 
ки ифротгароён чи дар дохили мамлакат ба воситаи пайравони худ ва чи дар 
хориҷи кишвар ба воситаи шабакаҳои иҷтимоӣ ва интернета амалхои 
ифротгароии худро анҷом медиҳанд ва бо ин роҳ ба зеҳну тафаккури ҷомеа 
таъсири манфӣ мерасонанд. Яке аз сарчашмахои дигари паҳн гардидани 
ақидаҳои ифротӣ дар миёни ҷомеа таҳсил дар хориҷи мамлакат дониста 
шудааст ва чунин тамоюлот бо далелҳои мушаххас асоснок карда шудаанд. Яке 



аз сабабҳои дигари паҳн гардидани ақидахои ифротгароӣ дар миёни ҷомса 
сатҳи пасти донишҳои динию дунявии онҳо муаррифӣ гардидааст.

Дар зербоби дуюми боби дуюм сиёсишавии дин ҳамчун омили пайдоинш 
гурӯҳҳои динӣ-экстремистӣ дар ҷомеаи Тоҷикистон муаррифӣ гардида. 
сабабҳои пайдоиш, омилҳои таъсиррасон ва фаъолияти ташкилотхои 
экстремистию террориста дар Ҷумҳурии Тоҷикистон, ки бо қарори ДодгохД 
Олии мамлакат фаъолияташон мамнуъ эълон шудаанд, таҳлилу баррасӣ 
шудаанд. Одатан, дар ҳар як мамлакат пайдоиши экстремизми динӣ дар зсри 
таъсири омилҳои берунӣ ва дохилӣ ба амал меояд. Чунин қонуният хосй 
ҷомеаи Тоҷикистон низ мебошад. Барой афзоиши экстремизми динӣ дар 
Тоҷикистон ва умуман дар минтақаи Осиёи Марказӣ низоъҳои минтакавии 
ҳавзаи Осиё ва Шарқи Наздик омили пуриқтидор ба шумор меравад. Ҳизбу 
ҳаракат ва ташкилотхои экстремистию террористие, ки дар низоъхои мазкур 
ширкат меварзанд, барои ба ҷониби худ ҷалб намудани ҳаммаслакон, зиёд 
намудани сафҳои худ ва ниҳоятан барои мустаҳкам намудани мавқеи худ дар 
кишварҳои мусулмонӣ ба таври густурда фаъолиятҳои пинҳонӣ анҷом 
медиҳанд. Дар Ҷумхурии Тоҷикистон низ айни замон фаъолияти ташкилотхой 
террористах) экстремистах «Ҳизб-ут-Таҳрир», «Ал-Қоида», «Ҳаракати 
исломии Туркистони Шарқӣ», «Ҳаракати исломии Узбекистан», «Толибон», 
«Бародарони мусулмон» (Ихвон-ал-Муслимин), «Лашкари Тайиба», «Ҷамоати 
исломии Покистон», «Ҷамъияти таблиғ», «Созмони таблиғот», «Тоҷикистбци 
озод», «Ҷамоати Ансоруллоҳ», «Салафия», «Гурӯхи 24», «Давлати исломӣ» 
(ДИИШ), «Ҷабҳат-ан-Нусра» ва «Ташкилоти экстремистию террористии Ҳизби 
наҳзати исломӣ» (ТЭТ ҲНИ) бо қарори Додгоҳи Олии мамлакат мамнуъ эълон 
гардидаанд. Ҳамаи онҳо дар ин ё он ҷабҳа байни ҳамдигар робита вц 
алоқамандӣ дошта, аксарияти онхо нияти ташкил намудани давлати исломиро 
доранд. Чунин воқеият дар рисолаи мазкур бо далелҳои раднопазир асоснок 
карда шудааст.

Зербоби сеюми боби дуюм ба омӯзиши равандҳои минтақавӣ ва ҷахонй, 
инчунин ба баррасии оқибатҳои ногувори сиёсишавии дин бахшида шудааст. 
Дар заминаи омӯзиши омилҳои мазкур мушкилиҳои асосии муқовимат бо ин 
падидаи номатлуб нишон дода шудааст. Таҳлилу таҳқиқи масъалаҳои мазкур 
нишон дод, ки Ҷумҳурии Тоҷикистон дар самти мубориза бо ифротгароии 
динию сиёсӣ ва тундгароии исломӣ бо чанд далелба мушкилиҳои ҷиддӣ ру ба 
рӯ мегардад. Мушкилии дигари мубориза бо ифротгароии динию сиёсӣ бо 
рушди технологияҳои иттилоотию коммуникатсионй ва равандҳои босуръати 
ҷаҳонишавӣ алоқаманд гардонида мешавад. Дар таҳкиқот кайд мегардад, ки 
айни замон ифротгароён ва террористов ба воситаи шабакаҳои иҷтимоӣ ва 
сомонаҳои интернета кушоду равшан дар муқобйли давлату ҳукумат баромад 
намуда, пайваста ба паҳн намудани андешаҳои ифротӣ ва тундгароӣ машғул 

ҳастанд. Чунин ҳолат таҳдиди воқеи ба суботи сиёсии кишвар дониста 
мешавад.

Дар хулосаи диссертатсия натиҷаҳои таҳқиқот ҷамъбаст гардида, таҳлилу 
баррасии зуҳуроти сиёсишавии дин, роҳу воситахои мубориза бо ин падида ва 
мушкилиҳои дар ин самт ҷойдошта натиҷагирй шудаанд. Инчунин хулосахби 
илмии таҳқиқот ва аҳамияти амалии натиҷаҳои таҳқиқот низ нсшниход 
шудаанд.

Натиҷаҳои таҳқиқот метавонанд дар раванди таълим ба таври васеъ 
истифода бурда шаванд; омӯзгорони фанҳои сиёсатшиносӣ, амнияти миллй, 
диншиносӣ, сотсиология метавонанд маводи рисолаи мазкурро зимни корхои 
таълимию тарбиявӣ истифода баранд; маводи диссертатсия метавонад дар 
раванди таҳияи барномаҳои таълимӣ, васоити таълимӣ ва китобҳои дарсӣ нйз 
истифода бурда шавад.

Эътимоднокии натиҷаҳои таҳқиқот бо он асоснок мегардад, ки дар 
рисолаи мазкур дар тахқиқи масъала муаллиф методҳои илмии фалсафай 
иҷтимоиро дар сатҳи зарурӣ истифода намуда, адабиёти ба мавзуъ дахлдоштаро 
таҳлилу баррасӣ кардааст. Хулосаҳои муаллиф бо далелҳои илмию назариявӣ 
ва дар заминаи таҳлили равандҳои иҷтимоӣ асосиок карда шудаанд. Ҷанбаҳои 
назариявии мавзуъ дар сатҳи зарурӣ таҳқиқ гардидааст. Муаллиф тавонистааст, 
ки моҳият, хусусият ва сабабҳои пайдоиши сиёсишавии динро нишон диҳад.

Дар таҳқикоти мазкур дар баробари муваффакиятҳо, ба андешаи мо, 
чунин норасоиҳо низ дида мешаванд:

1. Дар тахкиқоти мазкур хуб мебуд агар дар зербоби алоҳида дар бораи 
пешгирии таъсири манфии сиёсишавии дин низ таҳқиқот анҷом меёфт;

2. Ҳарчанд ба воситаи технологияҳои иттилоотию коммуникатсионӣ пахн 
гардидани ғояҳои ифротгароӣ дар таҳқиқот баррасӣ гардида бошад хам. 
муаллиф ба масъалаи радикализми динӣ ва паҳн гардидани идеологияи он 
таваҷҷуҳи камтар додааст;

3. Дар самти пешгирии сиёсишавии дин ташаккули фарҳанги дунявӣ хеле 
муҳим ба назар мерасад. Дар таҳқиқоти мазкур ба ин масъала таваҷҷухи камтар 
дода шудааст.

Норасоиҳои мазкур ба мазмуну мундариҷаи диссертатсия таъсири ҷиддӣ 
расонида наметавонанд ва илмияти таҳқиқотро кохиш намедиҳанд.

Дар маҷмуъ, диссертатсия таҳқиқоти илмии анҷомёфта мебошад ва он аз 
ҷониби муаллиф мустақилона анҷом дода шудааст. Матни диссертатсия бо 
услуби илмӣ таҳия гардида, аз лиҳози забонӣ бо назардошти талаботи забони 
давлатӣ хеле хуб таҳрир гардидааст. Ҳар як'зербоби диссертатсия хулосаҳои 
худро дорад, ки дар онҳо муаллиф инчунин фикру андешаҳои худро нисбат ба 
моҳияти масъалаи баррасишаванда изҳор намудааст. Хулосаҳо ва натиҷахои 
асосии таҳқикот дар автореферата диссертатсия баён гардидаанд. Автореферат 



мундариҷаи асосии диссертатсияро дар бар мегирад. Натиҷаҳои асосии 
таҳқиқот дар 6 мақолаи илмии муаллиф, ки 3-тои онҳо дар маҷаллаҳои илмии 
тақризшаванда чоп гардидаанд, инъикос ёфтаанд.

Дар асоси гуфтаҳои боло чунин хулоса намудан мумкин act! 
диссертатсияи Исмоилзода Маъруф Искандар дар мавзӯи «Сиёсишавии дин ва 
хусусиятҳои муҳими он дар шароити инкишофи ҷомеаи тоҷикистонй: тахлилй 
иҷтимоӣ-фалсафӣ» ба талаботи пешбининамудаи бандҳои 31-33 «Тартиби 
додани дараҷаҳаи ил.мӣ», ки бо қарори Ҳукумати Ҷумҳурии Тоҷикистон аз 30 
июни соли 2021, № 267 тасдиқ гардидааст, ҷавобгӯ аст ва муаллифи он 
сазовори дарёфти дараҷаи илмии номзади илмҳои фалсафа аз рӯйи ихтисоси 
09.00.11 - Фалсафаи иҷтимоӣ мебошад.

Тақриз дар ҷаласаи кафедраи фалсафа ва сиёсатшиносии Донишгоҳи 
аграрии Тоҷикистон ба номи Шириншоҳ Шоҳтемур дар таърихи 22.05.2023, 
протоколи №10 муҳокима ва тасдиқ гардидааст. Дар маҷлиси кафедра 16 - 
нафар иштирок доштанд. Натиҷаи овоздихӣ: “тарафдор” - 16 нафар; “муқобил” 
- нест”, “бетараф” - нест,

Раиси маҷлис:
Мудири кафедраи фалсафа
ва сиёсатшиносӣ номзади
илмҳои фалсафа, дотсент Раҳматов У.Н.

Котиби маҷлис: р.
номзади илмҳои сиёсй, дотсент Асомадинов М.А.

Омодасози лоиҳаи тақриз: ZV W
номзади илмҳои сиёсй, дотсент Шарипов Х.Б.

Имзоҳои номзади илмҳои фалсафа, дотсент Раҳматов У.Н, номзади 
нлмҳои сиёсй, дотсент Асомадинов МгА?еа-:номзади илмҳои сиёсй. дотсент 
Шарипов Х.Б.-ро тасдиқ менамоям.,

|l£<[ ВДКАДРХ0 _/
Сардори шуъбаи таъминоти ҳуқуқй
Тоҷикистон ба номи Шириншоҳ Шоҳ

ш.

нишгоҳи аграрии
Раҷабова Н.А.

Суроғаи муассиса: 734003, Ҷумҳурии Тоҷикистон, 
Рӯдакӣ 146 Тел.: (+992-372) 24 72-07
E-mail: rectortau31 mail.ru
Сомонаи расмӣ: www.tajagroun.tj

